Қарағанды облысының білім беруді дамытудың оқу-әдістемелік орталығының ұйымдастыруымен облыстық «Зейін» жобасын іске асыру мақсатында 15 ақпан мен 20 ақпан аралығында «Дені саудың – жаны сау» атты дене шынықтыру апталығы аясында «Михаил Русаков атындағы санаторлық мектеп-интернаты» КММ мекемесінде мектепшілік жоспарға сай іс-шаралар атқарылды.
І күн. 15 ақпан
1. Апталық аясында "Мектептің спорт мақтанышы" атты ақпараттық стенд әзірленді. Стендтің мазмұнында спорттың адам өміріндегі маңызы, оның түрлері туралы балаларға ақпараттар көрсетілген. Сонымен қатар, мектебіміздің атын әртүрлі қалалық, облыстық, спорттық жарыстарда көрсетіп жүрген мектептің жас спортшылары туралы ақпарат берілген. Ақпараттық стендтің мақсаты: оқушыларды салауатты өмір салтын ұстануға тәрбиелеу, дене шынықтыру, спортпен шұғылдануға, жаман әдеттерден сақтандыруға және спорт түрлері бойынша жоғары жетістіктерге жетуге деген қызығушылықтарын ояту.
2. 1-4 сынып оқушыларымен "Салауатты өмір салтының он артықшылығы" тақырыбында сынып сағаттары өтті. Мақсаты: оқушылардың «денсаулық» құндылығы туралы түсініктерін кеңейту. Денсаулықтың адам өміріндегі маңыздылығын түсіндіру, оны күту іскерліктерін дамыту; дене, жеке бас гигиенасын сақтау және жаман қылықтардан бойын аулақ ұстауға тәрбиелеу.
3. 6 - 8 сынып оқушыларымен Олимпте Олимпиада алауын жағу туралы әңгімелеу өтті. Оқушыларға Олимпиада алауының жағылу тарихы туралы баяндалып, қызықты бейнежазба көрсетілді.
4. 5 "А" және 5 "Ә" сынып оқушылары арасында дене шынықтыру пәнінен олимпиада өтті. Оқушылар назарына пән бойынша теориялық білімдерін анықтайтын тест сұрақтары ұсынылды. Жалпы олимпиадаға 29 оқушы қатысты. Олимпиада жеңімпаздары апталық бойынша қорытынды жиналыста мадақталады.
5. 10 - 11 сыныптары арасында "Олимпиада жеңімпаздары" тақырыбында викторина өткізілді. Негізгі мақсаты: оқушыларды викториналық сұрақтар арқылы, еліміздің мықты олимпиада жеңімпаздарымен таныстыру. Оқушыларды біліктілікке, өз ойын тез жинақтауға, жылдам жауап беруге бейімдеу. Викторина жоспары бойынша "Олимпиада белгілерін білеміз бе?", "Кім жылдам?", "Білгенге маржан", "Ойлан тап" бөлімдері арқылы оқушылар берілген сұрақтарға қызығушылықпен жауаптарын айтып, еліміздің олимпиада жеңімпаздары туралы толықтай мағлұматтарға ие болды.
ІІ КҮН. 16 ақпан
1. 1-4 сынып оқушылары арасында "Олимпиадалық қозғалыс. Өткені мен бүгіні" тақырыбында сыныптан тыс іс-шаралар ұйымдастырылды. Әр түрлі форматта өткен сыныптан тыс іс-шаралар барысында бастауыш сынып оқушылары спорттық сайыстарға қатысып, өз білімдерімен бөлісті.
2. «Ойын әлемі» тақырыбында 5 сынып оқушылары арасында әлем елдерінің ашық ойындары бойынша танымдық сағат өтті. Мақсаты: қызықты ойындар арқылы оқушыны тапқырлыққа, алғырлыққа тәрбиелеу; оқушыларды ойлау қабілетін дамыту; бір-біріне деген достық қарым-қатынасқа тәрбиелеу.
3. Мектебіміздің оқушылары арасында "Дені сау болу - сәнді!" спорттық флешмоб өтті.
4. 7 сынып оқушыларымен "Спорт әлемі" тақырыбында спорт бойынша интеллектуалды викторины ұйымдастырылды. Оқушылар іс-шара барысында спорт әлемінен хабардар екенін және спорт жаңалықтарынан тыс емес екендіктерін көрсете білді.
ІІІ КҮН. 17 ақпан
1. Дене шынықтыру пәнінің мұғалімі Панарбеков С. П. кезекші сынып оқушыларына сабақта және үзілісте орындауға болатын қозғалмалы ойын түрлерін көрсетіп, сергіту сәтін ұйымдастырды.
2. 5-7 сыныптардың сынып жетекшілері «Салауатты өмір – көтеріңкі көңіл» тақырыбында сынып сағаттарын өткізді. Мақсаты: оқушылардың бойына салауатты өмір салтын дарыта отырып, зиянды әдеттерден аулақ болуға шақыру, насихаттау. Сынып сағаты барысында оқушылар ойларын еркін жеткізіп, дұрыс тамақтану жолдарын айта білді. Оқушылар салауатты өмір салтын ұстанудың қаншалықты маңызды екенін айқын ашты.
3. 1-11 сынып оқушылары арасында «Таң жаттығулардан басталады!» атты челлендж дене шынықтыру мұғалімі А. С. Кумисбеков және аға тәлімгер Л. Мадиеваның ұйымдастыруымен өтті. Челлендждің басты мақсаты: таңертеңгілік жаттығудың балалардың ақыл-ой, адамгершілік, еңбек және эстетикалық жағынан тәрбиелеу жұмысын жүзеге асыруға, олардың сергек, шат көңілді және күні бойы белсенді болуларына ықпал ететінін көрсету. Сонымен қатар таңертеңгі жаттығу балаларды сауықтыру мен тәрбиелеудегі бағалы құрал болып табылатынын, таңертеңгі жаттығумен жүйелі айналысушылар да ұйқышылдық жоғалатынын ескерту.
4. 8-9 сыныптар арасында «Спорт – денсаулық кепілі» тақырыбында онлайн форматта сынып сағаттары ұйымдастырылды. Сынып сағатының мақсаты – оқушыларға салауатты өмір салтын ұстану не үшін қажет екендігін нақты мысалдар арқылы дәлелдеу. Іс-шаралар барысында оқушылар екі топқа бөлініп, салауатты өмір салтын спорт және дұрыс тамақтану арқылы қалыптастыруға болады деген пікірде дискуссия жасады. Мазмұны жағынан тақырып өзекті болып, оқушылар құнды мағлұматтар алды.
5. Дене шынықтыру мұғалімі Кумисбеков А. С. қашықтықтан білім алып жатқан оқушыларға арнап үй жағдайында жасауға арналған жаттығулардан бейнеролик әзірледі. Күні бойы сергек жүргіңіз келсе, 10-20 минут уақытыңызды дене жаттығуларын жасауға бөліңіз. Әртүрлі вирустарға қарсы тұру үшін денсаулығыңызды нығайту және жігерлі, сергек болу керек. Деніміз сау болу үшін салауатты өмір салтын үйде де бірге ұстанайық!
6. Дене шынықтыру мұғалімі А. Ерболұлы 10 "А" сыныбында "Қазақтың ұлттық ойындары" тақырыбында ашық сабақ өткізді. Сабақ барысында оқушылар жан-жақты дамыту жаттығулар кешенін орындады. Қазақтың ұлттық ойындары туралы білімдерін толықтырып, пікірлерімен бөлісті. Жоғары сынып оқушыларының айтуынша, қазақтың ұлттық ойындары дене тәрбиесінің дамуы мен қалыптасуында өте пайдалы, ал ұлттық ойындарды оқу үрдісіне енгізу арқылы жастарға патриоттық және интернационалдық тәрбие беруге кең мүмкіндіктер береді.
IV КҮН. 18 ақпан
1. 1-4 сынып оқушылары арасында «Қысқы спорт түрлері» атты суреттер байқауы ұйымдастырылды. Байқауды ұйымдастыру мақсаты: оқушылардың спортқа деген қызығушылықтарын арттырып, әртүрлі спорттық ойын түрлерімен танысу. Сонымен қатар салауатты өмір салтын ұстану туралы білімдерін кеңейту. Байқау шарты бойынша суреттің анық және сапалы салынуы, қолданылған түстердің үйлесімділігі, тақырыпқа сәйкестігі ескеріліп, үздік жұмыстар мадақтама қағаздармен марапатталады.
2. “Олимпиада жеңімпаздары” атты презентациялар байқауы ұйымдастырылды. Байқау 7-11 сынып оқушылары арасында өтті. Байқаудың мақсаты: Қазақстандық спортшылардың жетістіктері біздің қазақ елі үшін мақтаныш екендігі туралы көрсете отырып, оқушылардың спортқа деген қызығушылықтарын арттыру, мемлекеттік рәміздердің аса маңызды екенін, оны құрметпен мақтан тұту керектігін ұғындыру, оқушылардың бойында рухты, патриоттық тәрбиені қалыптастыру.
3. 6 “Ә" сыныбында дене шынықтыру мұғалімі Панарбеков С. П. "Спорт - денсаулық кепілі" тақырыбында ашық сабақ өткізді.
V КҮН. 19 ақпан
1. 1-4 сыныптарында «Бір ойын – бір өзгеріс» денсаулық акциясы өтті. Мақсаты- бастауыш сынып оқушыларын салауатты өмір салтын дұрыс ұстауға және сабақ барысында қимыл - қозғалысы мол ойындарды кеңінен қолдану; оқушылардың қимылының үйлесуі, шапшаңдықты, икемділікті, төзімділік сияқты дене қасиеттерін жетілдіру. Акцияда оқушылар түрлі жаттығулар жасап, ойындар ойнады. Оқушыларға ережелер түсіндіріліп, спорттық ойынға қызығушылықтары артты. Дәл тигізуге арналған кегли ойынын ойнап, бір сергіп алды.
2. Қазақстан Республикасының бокстан күміс медаль жүлдегері, бокстан жаттықтырушы Сүндетбай Алмас Нұрланұлы мен 8-9 сынып оқушылары арасында "Өнегелі өмір" жобасы концепциясы негізінде 19 ақпан кездесу өтті. Іс-шара мақсаты: оқушыларғы танымал спортшының жетістіктері мен жеңістері арқылы спортқа деген қызығушылықтарын оятып, салауатты өмір салтын ұстануға дағдыландыру. Кездесу аясында Алмас Нұрланұлы өзінің медальдары мен мадақтамаларын көрсетіп, спорттық өміріндегі қызықты сәттерін баяндады. Оқушылар тарапынан танымдық сұрақтар қойылып, қызықты сұқбат орын алды.
3. Дене шынықтыру мұғалімі Ерболұлы А. 11 сынып оқушыларымен дене тәрбиесін дамытуға бағытталған стартап жобаларын талқылады. Мектеп өмірінде және күнделікті өмірде оқушылардың физикалық денсаулықтарын жақсарту үшін қандай әдеттерді өмірлеріне енгізу қажет екендігі жайлы сөз қозғалды.
4. Дене шынықтыру мұғалімі Панарбеков С.П. оқушыларға арнап "Тыныс жаттығулары. Бодифлекс" тақырыбында жаттығулар жиынтығынан бейнежазба әзірледі.


VI КҮН. 20 февраля 
1. 3-4 сыныптар арасында “ Сау болсаң, бәрін аласың” тақырыбында викториналық ойын өткізілді. Мақсаты: оқушылардың денсаулық туралы түсініктерін кеңейту, денсаулықтың адам өміріндегі маңыздылығын түсіндіру, оны күту дағдыларын дамыту, жеке бас гигиенасын сақтау және жаман әдеттерден бойын аулақ ұстауға тәрбиелеу.

2. 1-2 сыныптар арасында «Спорт әлемінде», «Спорт және мен» тақырыбы аясында ZOOM платформасы арқылы сынып сағаты өтті, сынып сағатында тақырыпқа байланысты слайд пен видеолар көрсетілді. Мақсаты: оқушыларды салауатты өмір сүруге көзқарасын қалыптастыру, олардың денсаулығын сақтауға, қоршаған ортаны таза ұстауға және жоғары, сапалы білім алып, сол білімді келешектегі өмірінде пайдалана білуге тәрбиелеу. Сынып сағатында оқушылар тақырып төңірегінде өз ой пікірлерін ортаға салып, қойылған сұрақтарға жауап берді.

3. 8-9 сынып оқушылары арасында “Спорт менің өмірімде” атты суреттер байқауы өтті. Байқау мақсаты: оқушыларға сурет салдыру арқылы спортқа деген қызығушылығын ояту, салауатты өмір салтын ұстауға тәрбиелеу. Байқау шарты бойынша оқушылар А4 форматты қағазға тақырыпқа сай суретті салу керек болды. Байқау қорытындысы бойынша екі оқушының жұмысы үздік деп қабылданып мадақтама қағазымен марапатталды. 
1 орын - Абет Алихан
2 орын - Акмурзаев Расул 
Құттықтаймыз!

4. “Қысқы спорт түрлері” суреттер байқауы және “Олимпиада жеңімпаздары” атты презентациялар сайыстарының қорытындысы. 1-4 сынып оқушылары арасында ұйымдастырылған “Қысқы спорт түрлері” суреттер байқауына 12 оқушы өз жұмыстарын ұсынып , жүлделі орындарға ие болды. Байқау қорытындысы: 
1 орын - Инагамова Зухра 
1 орын - Эмирзада Нұрдаулет
2 орын - Назарбай Абдулла 
2 орын - Кәртай Ақкенже
2 орын - Құдайберген Нұрайым
2 орын - Марғұланұлы Мейірлан
3 орын - Жортар Айсұлтан
3 орын - Көрпетай Шерхан 
3 орын - Таниберлина Амина
3 орын - Берлібек Сұлтан
3 орын - Қалибеков Серік
3 орын - Алдамұрат Нұрдаулет 
Құттықтаймыз! 
Сонымен қатар 7-11 сынып оқушылары арасында өткен “Олимпиада жеңімпаздары” атты презентация байқауына қорытындысы бойынша байқауға ең үздік 3 жұмыс қабылданып , атаулы орындарға ие болды.
1 орын - 10 “А” сынып ұжымы
2 орын - 7 “Ә” сынып ұжымы 
3 орын - 8 “Ә” сынып оқушысы Төлеутай Жансерік 
Құттықтаймыз!



